
Kirish. Aholi sonining ortib borishi oziq-ovqat mahsulotlari ayniqsa, 

oqsilga bo’lgan talabning oshishiga olib keladi. Olib borilayotgan tadqiqotlarning 

natijalari shuni koʻrsatadiki suvoʻtlari oqsilga bo’lgan ehtiyojning yechimi boʻla 

oladi. Bugungi kunda suvoʻtlarning koʻplab turlarini laboratoriya sharoitida 

monokulturalarini olish va sanoat miqyosida koʻpaytirsh borasida koʻplab 

tadqiqotlar amalga oshirilmoqda. Bugungi kunda mikroalgalar turlarini tabiatdan 

ajratish, koʻpaytirish va biomassasidan foydalanishdagi tadqiqotlarga tobora 

qiziqish uyg‘onmoqda. Mikroalgalar energiya, farmatsevtika va kosmetika 

sanoatida qimmatli mahsulotlar manbai sifatida ko‘rib chiqilmoqda [1]. 

Mikroalglar tarkibida oqsil miqdori yuqoriligi va boshqa organic moddalarga 

boyligi tufayli oziq-ovqat sanoatida ko'proq e'tiborga ega. Ularning koʻplab turlari 

70% gacha oqsillarni saqlaydi va 20 ta muhim aminokislotalarni o'z ichiga oladi.  

Biotexnologik usullarda suvo’tlaridan Chlorella turkumi vakillarni 

kulturalash bo’yicha Chlorella sorokiniana, Chlorella vulgaris, Chlorella sp, 

Chlorella protothecoides, Chlorella pyrenoidosa turlari tanlab olingan. 

Tigr daryosidan yigʻilgan namunalardan Chlorella vulgaris ni ajratib 

olishda BG-11 muhitidan foydalanildi. Tajribalar Taguchi (eksperimentlarni 

optimallashtirish va jarayon parametrlarining ta’sirini aniqlash) usuli asosida 

tashkil etilgan va quyidagi parametrlar harorat (20°C-40°C), pH darajasi (5-13), 

kulturalash vaqti (1-13 kun) azot, fosfor va oltingugurt konsentratsiyasi ta’siri 

baholangan. Kulturalash 500 ml hajmdagi fotobioreaktorlarda amalga oshirilgan. 

Ch. vulgaris ni BG-11 muhitida yetishtirish jarayoni barcha parametrlarning 

ahamiyatli ta’siriga ega ekanligi aniqlandi. Tadqiqotlarda oqsil hosildorligi uchun 

optimal sharoitlar harorat - 30°C, pH - 11, kulturalash vaqti - 10 kun, azot - 155 

ppm, fosfor - 15.125 ppm, oltingugurt - 18.5 ppm hamda uglevod hosildorligi 

uchun optimal sharoitlar harorat - 25°C, pH - 9, yetishtirish vaqti - 4 kun, azot - 

10 ppm, fosfor - 0.5 ppm, oltingugurt - 18.5 ppm da bo’lishi aniqlandi [2]. 

Bold Basal muhitida Chlorella vulgaris namunalari ko’paytirilib uning 

oqsil ishlab chiqarishdagi optimal sharoitlari aniqlangan. Oqsil miqdorining 

oʻzgarishiga ta’siri NaHCO₃ (natriy bikarbonat) va Na₂CO₃ (natriy karbonat) 

konsentratsiyasi hamda ularning suzpenziyaga qo‘shilish vaqti tahlil qilingan.Eng 

yuqori oqsil miqdori (45% w/w) 3.4 g/L NaHCO₃ va 19 soat qo‘shish vaqti 

sharoitida kuzatilgan. Chlorella vulgaris ni chiqindi suvlarni tozalashda qo‘llash 

mumkinligini tasdiqlaydi [3].  

Chlorella vulgarisning o‘sishiga turli oziqa muhitlarining (Guillard, Walne 

va Urea)ta’sirini aniqlash uchun tadqiqot olib borilgan. Riau universiteti olimlari 

o’rganish davomida mikroalgalarning populyatsiya zichligi, absolyut o‘sishi, 

nisbiy o‘sish sur’ati va maxsus o‘sish sur’atiga ta’sirini o’rganishni maqsad 

qilganlar. Barcha muhitlarda boshlang’ich hujayralar soni 1119 × 10⁴ cells/mL ga 

teng bo’lgan. Tadqiqot so’ngida Guillard muhitida eng yuqori populyatsiya 

zichligi 3-kuni 7430×10⁴ hujayra/mL ni tashkil qilgan bo’lsa,Walne muhitida 

populyatsiya zichligi 3-kuni 3335×10⁴ hujayra/mL ga yetgan.Eng past 

koʻrsatgichni esa (2520×10⁴ hujayra/mL) Urea muhitida qayt qilingan. Guillard 

oziqa muhiti Chlorella vulgaris o‘sishi uchun eng samarali ozuqa muhiti deb 

topilgan [4].  Chlorella vulgarisning o‘sishi, morfologiyasi va pigment (xlorofill a 

va b) miqdoriga ta’sirini baholash uchun beshta ozuqa muhiti (BG-11, Bold’s 

Basal Medium, Modified Chu-10, Zarrouk’s Medium Modified va Kuhl’s 

Medium) sinovdan o’tkazilgan. Tajriba davomida koʻrishimiz mumkinki mikroalg 

uchun Modified Chu-10 muhiti eng yaxshi natijalarni qayt etgan.Ushbu ozuqa 

muhitida optik zichlik (OD) 2,48 marta, hujayra soni (CC) 3,44 marta, xlorofill a 

2,92 marta, xlorofill b esa 6,62 marta oshgan. Xlorellaning o‘sishida pH 10 eng 

optimal daraja deb topilgan bo’lsa,azot manbasi sifatida NH4NO3 ni qo’llash 

samarali bo’lgan. Shunday qilib Chlorella vulgaris uchun eng muqobil ozuqa 

muhiti Modified Chu-10 Medium deb topilgan [5].  

Hindistonning NCIM instituti olimlari Chlorella pyrenoidosa suv o‘tini 

turli ozuqa muhitlarida va yorug‘lik intensivligida o‘sishiga ta’sirini o‘rganish 

uchun quyidagi tajribalarni olib borganlar. Tadqiqot davomida to’rt xil ozuqa 

muhitidan foydalanilgan. Mikroalg pH 7.5, harorat 33°C bo’lgan ozuqa 

muhitlarida (BG11 (BGM),Chlorella Medium (CM), Rudic’s Medium (RM), 

Modified Basal Medium (MBM) o’stirilgan. Yorug‘lik manbai standart oq rangli 

lyuminestsent lampalar yordamida ta’minlangan. Eng yuqori hujayra soni BG11 

(BGM) muhitida, 55 μmol photons m⁻²s⁻¹ yorug‘lik intensivligida (6.85 × 10⁶ 

hujayra/ml) qayd etilgan. Xlorellaning optimal o‘sish sharoitlarini aniqlash 

biomassa ishlab chiqarishni oshirish, biologik ozuqa sifatida qo‘llash, va biodizel 

uchun lipid ishlab chiqarish imkoniyatlarini kengaytirishi mumkin [6].  

Chlorella protothecoides biomassa va oqsil ishlab chiqarish koeffisentini 

baholash uchun getrotrofik ozuqa muhitlaridan foydalanilgan.Tadqiqod uchun 

modifikatsiyalangan Bristol (MB) muhiti hamda eskirgan meva-sabzavotlardan 

tayyorlangan sharbat tanlandi. Bristol ozuqa muhitiga minerallardan tashqari 15 

gr glukoza va xamirturush ekstrakti qoʻshilgan. Eskirgan meva sharbatini 

tayyorlashda pomidor, olma, ananas, apelsin, shaftoli va boshqa mevalar 

aralashmasidan foydalanilgan. Chlorella protothecoides kulturalashdan oldin 

sharbat sentrifugalanib qo‘shimcha qayta ishlov berilgan.Tadqiqot natijasida 

eskirgan sharbatlardan foydalanish orqali xlorella biomassasi va oqsil ishlab 

chiqarish samaradorligini oshirish sinovdan o‘tkazildi.Tadqiqot natijasida 

eskirgan sharbatlardan foydalanish orqali xlorella biomassasi va oqsil ishlab 

chiqarish samaradorligini oshirish sinovdan o‘tkazildi. Eskirgan meva sharbatini 

arzon uglerod manbai bo‘lib, oqsil miqdorini 43% gacha oshirishga yordam 

bergan. Bundan tashqari, xlorellaning antibakterial va bioaktiv xususiyatlari ham 

o‘rganilgan [7]. 

Oʻzbekistonda ham suv oʻtlarini koʻpaytirish borasida koʻplab ilimiy 

izlanishlar olib borilgan. Xususan, neftni qayta ishlash zavodidan chiqadigan 

oqova suvlarni tozalash borasida, Sh.R.Sharopova, F.Q.Shodmonov mikroalglarni 

modifikatsiyalangan 04, Tamiya va Chu-13 ozuqa muhitlarida va organic 

oʻgʻitlardan turli xil konsentrasiyalarda tayyorlangan sharbatlarda kunlik 

koʻpayish dinamikasi hamda unga ta’sir etuvchi omillarni anaiqlash hasil qilinga 

biomassani  baliqchilikda qoʻllash boʻyicha bir qancha natijalarga 

erishganlar[8,9,10,11,12].  

Xulosa: Chlorella vulgaris koʻpaytirish uchun eng yaxshi optimal 

sharoitlari pH 8-9, harorat 25°C ekanligini hisobga olsak, ularni koʻpaytirib 

qishloq xoʻjalikda qoʻllash samarali hisoblanadi. Suvo‘tlarning oziq-ovqat va 

yem sifatidagi ahamiyati ularning oqsil, yog‘, uglevodlar, aminokislotalar, 

vitaminlar va minerallarga boy boʻlib an’anaviy yem mahsulotlariga qaraganda 

istiqbollidir. 

